РЕСПУБЛИКАНСКИЙ ЭТАП МЕЖРЕГИОНАЛЬНОЙ ОЛИМПИАДЫ ШКОЛЬНИКОВ ПО МАРИЙСКОЙ (ЛУГОВОЙ) ЛИТЕРАТУРЕ

2017-18 УЧ. ГОДА

9 КЛАСС

1. Поэт, писатель-влакын фамилий ден лӱм да ачалӱмыштым чын ушыза (10 балл).
Майоров        
Владимир Алексеевич

Столяров 
Василий Степанович

Мухин          
Яков Павлович

Логинов           
Геннадий Валерианович

Коршунов 
Юрий Михайлович

Алексеев  
Иван Иванович

Иванов   
Константин Максимович

Еремеев 
Никандр Сергеевич

Артамонов
Вениамин Михайлович 

Кудряшов 
Михаил Иванович

2. Пуымо ужаш-влакым могай произведений гыч налмым палемдыза. Авторжым возыза (10 балл).
Теве Чорос ялат раш коеш. Ял кумдан шарлен шинча. Кӱшыл мучаш тӧва вер гыч тӱҥалеш, ӱлыл мучашыже вакш уремеш пыта. Урем деч изиш умбалнырак вӱдвакш шке мурыжым мурен шинча. Урем-влак ушнымаште, сирень сад воктене, – кок пачашан кугу пӧрт, кудывечыштыже – изирак пӧрт… Оралте йыр кызыт гына печен шуктымо савар. 

Нине пӧртлаште весела сӱан-влак гӱжлен-лӱшкен эртеныт, йоча-влак шочыныт, кушкыныт, ала-мыняр тукым йол ӱмбаке шогалын. Нине пӧртлаштак коленыт, кунар еҥым вес тӱняшке ужатеныт. Муреныт, шортыныт, вурседылыныт, воштылыныт, ваш йӧратеныт, кредалынытат. Икманаш, иленыт, а илышыште мо гына ок лий шол. Пӧртшӧ, пырдыжше-влак чыла ужыныт, чыла колыныт – озашт дене пырля иленыт. 

Кенета кӱшнӧ шкенан самолет йӱкым колеш. Тунамак каваште шуко ракет ылыжалта да пӱтынь тысе вер кечывал кече гай волгалтеш. Мемнан могырышто, мланде мӱгыралтме гай шоктен, пушко-влак залп дене перат. Тӧваште, мландым чытырыктен, шем меҥге-влак шогалыт. Мемнан орудий-влак мӱгырат, пулемет-влак тототлат. Тӧвам, тул дене леведын, ыштыраш шурымыла шурат. 

Мый кӱсенем гыч авамын шӱгарже ӱмбач налме, ош шовычеш вӱдылалме ик кормыж рокым памятник-обелиск воктек пыштышым. Тек авам ден ачамын пырля улмышт гай лийже, тек марий мланде ден Украин мланде курымешлан родо лийышт.

Тыгайым колын, кован шӱмжылан юшт йӱштын чучо. Чай йӱмӧ шумыжат иканаште мондалте. Олмыж гыч содоррак кынелаш тӧчен, омсашке тарваныш. Уш-акылжым саде тургыжландарыше йодышак пӱтырал кучыш: «Тыныс, эсен ешемже молан вара тыге кавыскыш? Ласка илышнажым могай осал вий луген пытарыш? Кунамрак тиде тӱҥале?»

3. Герой-влакын могай произведений гыч улмыштым палемдыза. Произведенийын авторжым возыза (10 балл).
- Роза ден Виктор 

- Эрай ден Талкан

- Ялантай ден Курай

- Денис ден Надя 

- Савий ден Пашай 

4. Произведенийын жанржым да авторжым палемдыза (10 балл).
- «Маскаиге» 

- «Кинде шултыш» 

- «Шоҥго мичуринец»

- «Пиал» 

- «Аксар ден Юлавий» 

- «Югорно» 

- «Орина кова» 

- «Опак Микита» 

- «Шочмо мландын шокшыжо» 

- «Ачамын йӧратыме мурыжо» 

5. Кажне тӱшкаште «кумшо утым» муза. Моланжым рашемден кодыза (10 балл).
а) «Шылше», «Акпатыр», «Комсомол ӱдыр»

б) «Вӱдшӧ йога – серже кодеш», «Тӱшка вий дене», «Атаманыч»

в) «Петю», «Латик кролик», «Опак Микита»

г) «Шочмо мландын шокшыжо», «Пӧрт», «Ачамын йӧратыме мурыжо»

д) «Ече», «Парашют», «Мичун уке ачажат…»

6. Литератур теорий. Мо тугай драме. Драмын жанрже-влак (5 балл).
7. Почеламут корно-влаклан схемым ыштыза. Почеламут стопам, размерым да рифмым палемдыза (6 балл).
Лум пырче, тӱжем чинче дене волгалтын,

Ош лывыла пӧрдынак шинче копаш.

Кавасе ший шӱдырла сылнын йолгалтын,

Мылам поро ой дене тольо полшаш. (Н. Васильева)

Эрла… У кече… Тый дечет посна.

Тӱҥалме лудышлан мучаш ок кончо.

Катлаш тӱҥалше пашма гоч от вончо…

Шукталтше шонымаш эрлаш кусна. (В. Гордеева)

8. Текстым лудын лекса да лончылыза – темыжым, тӱҥ шонымашыжым палемдыза, планым ыштыза. Текст гыч сылнештарыме йӧн-влакым возен лукса, могай улмыштым палемдыза (10 балл).
Тулык куэ

Яндар шошо каваште турий чӱчка. Теве мландышке шумеш камвозеш, теве уэш мурен, кӱшкӧ нӧлталалтеш. Тудо йырваш чыла ужеш. Ужар тӱсышкӧ пурышо чодырам, пасум, олыкым, кадыр-кудырын йоген эртыше эҥерым, изи-кугу курыкетым, йырым-йыр верланыше ял-влакым, йӱштӧ теле деч вара помыжалтше пӱртӱсым куанен онча.

«…Ончалза! Канде кавашке шумешке мый веле чоҥештен кӱзен шуам! Чыладамат ужам, а те мыйым кеч-мыняр кычалза, садак огыда уж! Яндар йӱкемым веле колыда!» – маншыла, турий лым лийде мура, чӱчка.

Теле гоч йӱштеш кылмыше пӱртӱс помыжалтеш. Пушеҥге-влак лум йымалан кодшо, сусыргышо укшыштым эмлаш тыршат. А шкешт ласка, шокшо мардеж дене йывыртен лойгат.

Лач изи курык тайылыште, йолгорно воктене, ош куэ кушкеш. Тудо икмарда – пеш нӧргат, шоҥгемаш тӱҥалшат огыл, кушкын шогалше мотор ӱдырла веле коеш. Мӱндырчын ончымаште, тудын дене чыла сай. Теве вашке вичкыж парчалашкыже ужар лышташым колта. Шошо мардеж тугай шокшо, ласка. Южгунамже теве тышкыла пуалеш, теве тушкыла лупшалтеш. Тунам мотор куэнам «Тулык куэ» манын кертына. Но пеш шӱлыкын шокта. Туге гынат, тиде чыла чын. 

(Зинаида Тимирбаева-Аршаш семын.)

9. Текстыште логический пералтышым (ударенийым), чарналтышым (паузым) шындыза (5 балл).
Ончалат ӱмбакше да… чаманен колтет, шӱм-чоным ала-могай каньысыр, ойган кумыл авалта. Кӧм тынар вуча? Телыже-кеҥежше, эрже-касше… Кажне кечын. Мыняр идалык?! Тыге кажне толшым вашлиеш, кайышым ужата. А толшо-кайыше – ме, ты кундемеш шочын-кушшо… Самырыкшат, илалшыжат, шоҥгыжат – чыланат тудын шочшыжо улына. Мемнам вашлийын-ужатенак, вучен-вученак шоҥгемын, лунчыргаш тӱҥалын.

10. Ава – илышын негызше, илышумылымашын чынже да сынже темылан шонкалымашан изирак сочиненийым возыза (10 балл).
